
内容概要

　　本书录的资料，大多为“五四”运动以前的。
“五四”以后价值较高的资料酌情收录之。
本汇编各编资料，均按作者时代先后排列。
间有一二例外，则是由于内容接近的缘故。
各条资料都注明时代、作者、所在书的卷数和所根据的版本。
如系转引，亦注明转引的出处。

章节摘录

　　法师前为渡河失经，到此更使人往屈支、疏勒访本，及为于阗王留连，未获即还，因修表使高昌
小儿逐商伴入朝，陈已昔往婆罗门国求法，今得还归到于阗，其表曰：“沙门玄奘言：奘闻马融该赡
，郑玄就扶风之师；伏生明敏，晁错躬济南之学。
是知儒林近术，古人犹且远求；况诸佛利物之玄踪，三藏解缠之妙说，敢惮涂遥，而无寻慕者也。
玄奘往以佛兴西域，遗教东传。
然则胜典虽来，而圆宗尚阙。
常思访学，无顾身命。
遂以贞观三年四月，冒越宪章，私往天竺。
践流沙之漫漫，陟雪岭之巍巍。
铁门峻睑之涂，热海波涛之路。
始自长安神邑，终于王舍新城，中间所经五万馀里。
虽风俗千别，艰危万重，而凭恃天威，所至无鲠，仍蒙厚礼，身不辛苦，心愿获从。
遂得观耆阁崛山，礼菩提之树。
见不见迹，闻未闻经。
穷宇宙之灵奇，尽阴阳之化育。
宣皇风之德泽，发殊俗之钦思。
历览周游，一十七载。
今已从钵罗耶伽国，经迦毕试境，越葱岭，渡波谜罗川归还，达于于阗。
为所将大象溺死，经本众多，未得鞍乘，以是少停，不获奔驰，早谒轩陛，无任延仰之至！
谨遣高昌俗人马玄智，随商旅奉表先闻。
”⋯⋯使还，蒙恩敕降使迎劳日：“闻师访道殊域，今得归还，欢喜无量。
可即速来，与朕相见。
其国僧解梵语及经义者，亦任将来。
朕已敕于阗等道使诸国，送师人力鞍乘，应不少乏。
令敦煌官司于流沙迎接，鄯鄯于沮沫迎接。
”法师奉敕已，即迸发，于阗王资饯甚厚。
⋯⋯展转达于自境，得鞍乘，已放于阗使人及驮马还。
有敕酬其劳，皆不受而去。
既至沙州，又附表。
时帝在洛阳宫，表进，知法师渐近，敕西京留守左仆射梁国公房玄龄，使有司迎待法师。
　　⋯⋯

